
Mahamrityunjayadhyanam

మహామృత్యుఞ్జయధ్యానమ్

హస్తామ్భోజ-యుగస్థ -కుమ్భయుగలాదుద్ధృత్య  తోయం శిరః
సిఞ్చన్తం కరయోర్యుగేన దధతం స్వాఙ్కే సకుమ్భౌ కరౌ ।

అక్ష-స్రగ్ -మృగహస్తమమ్బుజగతం మూర్ద్ధస్థచన్ద్రం    స్రవత్
పీయూషోఽత్ర తనుం భజే స-గిరిజం మృత్యుఞ్జయం  త్ర్యమ్బకమ్  ॥ ౧॥

చన్ద్రోద్భాసిత -మూర్ద్ధజం  సురపతిం పీయూషపాత్రం  వహద్
హస్తాబ్జేన  దధత్ సుదివ్యమమలం హాస్యాయపఙ్కేరుహమ్ ।

సూర్యేన్ద్వగ్ని -విలోచనం కరతలే పాశాక్షసూత్రాఙ్కుశా -

మ్భోజం బిభ్రతమక్షయం  పశుపతిం మృత్యుఞ్జయం  సంస్మరే ॥౨॥
స్మర్త్తవ్యాఖిలలోకవర్తి సతతం యజ్జఙ్గమస్థావరం  

వ్యాప్తం యేన చ యత్ప్రపఞ్చవిహితం ముక్తిశ్చ యత్ సిద్ధ్యతి  ।
యద్వా స్యాత్ ప్రణవత్రిభేదగహనం   శ్రుత్వా  చ యద్ గీయతే

తద్వస్తుస్థితి -సిద్ధయేఽస్తు  వరదం జ్యోతిస్త్రయోత్థం   మహః ॥ ౩॥
ఓం త్ర్యమ్బకం  యజామహే సుగన్ధిం  పుష్టివర్ధనమ్   ।
ఉర్వారుకమివ బన్ధనాన్  మృత్యోర్ముక్షీయ మాఽమృతాత్ ॥ ౪॥
ధ్యాయేన్నిత్యం మహేశం రజతగిరినిభం చారుచన్ద్రావతంసం

రత్నాకల్పోజ్జ్వలాఙగం  పరశుమృగవరాభీతిహస్తం ప్రసన్నమ్  ।
పద్మాసీనం సమన్తాత్ స్తుతమమరగణైర్వ్యాఘ్రకృత్తి    వసానం

విశ్వాద్యం విశ్వబీజం నిఖిలభయహరం పఞ్చవక్త్రం  త్రినేత్రమ్   ॥ ౫॥
ఇతి మహామృత్యుఞ్జయధ్యానం  సమాప్తమ్ ।

